
INTRODUCIÓN 

 Aínda que non se chegou a un acordo unánime ao respecto, podemos definir as 
habilidades sociais como as condutas que se producen en situacións de relación, nas que 
expresamos sentimentos, actitudes, ideas, opinións, os propios dereitos ... respectando o 
dereito das demais persoas a expresarse igualmente (Caballo, 1986). 

 Podemos sinalar que unha resposta ou conduta é socialmente competente cando é 
efectiva para a consecución dos obxectivos que se pretenden e para manter ou manexar a 
relación con outra persoa e a propia autoestima (Linehan, 1984).  Loxicamente, todo isto vai 
en función do tempo, as situacións e os actores, porque non existe unha maneira “correcta” 
de comportarse que sexa universal, senón enfoques diferentes que poden variar segundo 
cada individuo. 

 Desta maneira, consideramos que as habilidades sociais son fundamentais para o 
desenvolvemento persoal e para o establecemento dunha convivencia positiva e 
respectuosa tanto con un mesmo como co contorno físico e social das persoas.  E, ao 
mesmo nivel de importancia que as habilidades sociais, e de maneira inseparable a elas, 
situamos tamén a educación e formación en valores que favorezan a liberdade, a 
responsabilidade, a tolerancia, a solidariedade, a participación e o respecto para mellorar 
a convivencia e o desenvolvemento persoal. 

 Por estes motivos as habilidades sociais e a educación en valores deben formar parte 
dos contidos educativos, e así se reflicte, de maneira directa ou indirecta, nos principios e 
finalidades do sistema educativo e nos obxectivos xerais das distintas etapas que o 
conforman, así como na normativa reguladora da convivencia e participación da 
comunidade educativa. 

 De acordo a todo o establecido anteriormente, deséñase o presente programa 
educativo para desenvolver e formar ao alumnado nas habilidades sociais como 
complemento esencial á formación de carácter máis académico para lograr o 
desenvolvemento integral do alumnado. 

 Proponse a súa aplicación nos cursos 1º e 3º de ESO e no 1º curso de Formación 
Profesional Básica, tendo en conta o desenvolvemento evolutivo do alumnado da ESO, e 
combinando e relacionando as actividades deste programa con outras actuacións previstas 
no Plan de Acción Titorial todas elas contribuíntes á formación e desenvolvemento do 
alumnado nos planos persoal, afectivo e social:  desenvolvemento de habilidades persoais 
e sociais, prevenvión do consumo de drogas, prevención de condutas antisociais, cohesión 
grupal, toma de decisións e educación en valores.  

OBXECTIVOS 

  A finalidade principal do programa de habilidades sociais é que o alumnado aprenda 
a ser unha persoa auténtica, que aprenda a convivir e que aprenda a pensar resolvendo os 
problemas que lle formula o seu propio autoconcepto e as relacións sociais cos demais. 

 Establécense os seguintes obxectivos xerais: 

- Contribuír ao desenvolvemento persoal e social do alumnado previndo situacións 
conflitivas e condutas de risco.  

- Mellorar a capacidade de resolución de problemas e, con iso, a súa autoestima e 
autoconcepto. 

- Fomentar a independencia e a autonomía nas relación cos demais e co contorno. 

- Potenciar a relación interpersoal e afectiva do grupo, favorecendo o autocoñecemento. 



- Fomentar un comportamiento democrático en situacións de grupo, mostrando un espírito 
colaborador e participativo. 

CONTIDOS 
 As habilidades sociais que se traballarán mediante este programa serán as 
seguintes: 

- Hablidades de comunicación eficaz 
- Iniciación e mantemento dunha conversa 
- Asertividade 
- Aceptación e petición de citas 
- Expresión e aceptación de cumprimentos 
- Solución de conflitos e problemas interpersoais 

ACTIVIDADES 

 Os contidos indicados anteriormente desenvolveranse mediante a secuenciación e 
temporalización de actividades que se indica nas táboas presentadas a continuación. 

 Estas actividades específicas deste plan servirán como complemento e concreción 
das aprendizaxes e prácticas que de maneira indirecta se vaian realizando de maneira 
transversal e integrada no curriculum das demais materias, por parte de todo o profesorado 
e durante toda a etapa educativa. 

A secuenciación vén determinada pola adecuación ao desenvolvemento evolutivo do 
alumnado e pola coordinación e relación con outras cuestións traballadas no Plan de Acción 
Titorial. 

 A duración indicada para cada actividade é orientativa e haberá que tomala de 
maneira flexible, favorecendo sempre o diálogo, o debate, a análise e a reflexión persoal e 
grupal sobre os aspectos traballados e adaptándoa para dar resposta axeitada ás 
inquietudes e necesidades do alumnado, aumentando o número de sesións e ampliando con 
máis actividades nestes ou noutros cursos se se considera conveniente. 

 Para o alumnado de Formación Profesional Básica propóñense en principio as 
mesmas actividades que para o alumnado de 3º ESO, aínda que se valorará a conveniencia 
de realizar tamén todas ou algunha das de 1º ESO, ou amplialas, modificalas ou buscar 
outras alternativas en función do perfil do alumnado, do curso de procedencia e das 
características e necesidades específicas dese grupo. 

1º ESO 
ACTIVIDADE CONTIDO SESIÓNS 

1 Habilidades de comunicación eficaz 1 

2 Habilidades sociais nas relacións interpersoais 2 

3 Asertividade 2 

 O material de referencia para estas actividades é o Programa de Desenvolvemento 
Persoal e Social, ampliación e adaptación do programa de J. G. Botvin por parte da 
Facultade de Psicoloxía da Universidade de Santiago de Compostela, e publicado pola 
Consellería de Educación e Ordenación Universitaria. 



3º ESO e 1º curso de Formación Profesional Básica 
ACTIVIDADE CONTIDO SESIÓNS 

1 Asertividade 2 

2 Aceptar e pedir citas 1 

3 Expresar e aceptar cumprimentos 1 

4 Solución de conflitos e problemas interpersoais 2 

5 Iniciar e manter unha conversa 1 

 Para desenvolver as actividades propostas para 3º ESO e para o primeiro curso da 
Formación Profesional Básica proponse como material de referencia a publicación 
Materiales para la acción tutorial en ESO, publicado polo Servicio Central de Publicaciones 
del Gobierno Vasco e traducido ao galego polo Departamento de Orientación do IES 
Maximino Romero de Lema. 

ORIENTACIÓNS METODOLÓXICAS 
 O entrenamento nas habilidades sociais que se popoñen realizarase atendendo ás 
seguintes pautas: 

 Previa á exercitación de cada habilidade debe crearse un clima axeitado de motivación 
cara á terefa, reflictido un desexo de paticipación por parte do alumnado.  Ademais, 
explicaráselle ao alumnado os obxectivos da cada habilidade, o procedemento a seguir e 
os beneficios que se esperan obter. 

 A disposición do alumnado na aula será a que mellor favoreza un espazo de 
representación;  unha boa alternativa pode ser a de sentarse en forma de ferradura. 

 Procurarase que cada tarefa reflicta situacións realistas con validez ecolóxica para desta 
maneira favorecer unha aprendizaxe significativa. 

 Para a aprendizaxe de cada habilidade realizaranse secuencias de modelamento, 
representación de papeis e tarefas de xeneralización para a casa. 

 Para o desenvolvemento das actividades proponse empregar o material de referencia 
indicado anteriormente na descrición das actividades para cada un dos cursos. 

CRITERIOS, PROCEDEMENTOS E INSTRUMENTOS DE AVALIACIÓN 

 Tras a aprendizaxe de cada unha das habilidades ensaiadas na aula é conveniente 
que cada alumno e alumna anote as súas impresións, dificultades e vantaxes que observa 
na súa aplicación, situacións ás que se pode xeneralizar o aprendido, etc. 

 Para axudar a sistematizar as súas reflexións aconsellamos que estas anotacións se 
estruturen en apartados clásicos, como poden ser: 
− nome da habilidade e data 
− definición persoal da habilidade aprendida 
− finalidade 
− situacións nas que se pode aplicar 
− recomendacións ou aspectos básicos a ter en conta para utilizar correctamente a 

habilidade 
− aportacións realizadas polos compañeiros e compañeiras:  aspectos positivos a mellorar 
− valoración persoal. 



 As habilidades sociais deben avaliarse de igual forma que os demais contidos 
curriculares, aínda que coa especificidade de que os contidos procedimentais e actitudinais 
teñen un peso fundamental, maior incluso que os estritamente conceptuais. 

 De entre os instrumentos de avaliación, optamos pola observación sistemática como 
un dos procedementos máis útiles para recoller datos que permitan unha avaliación 
individualizada, sen excluír outras posibilidades como cuestionarios, entrevistas co 
alumnado, etc. 

 Cada unha das habilidades a impartir alude a unhas capacidades que están incluídas 
nos aspectos desa habilidade.  Estas capacidades son o referente para a avaliación. 

 De cara a facilitar a tarefa do titor ou titora recollemos algúns criterios de avaliación 
que nos parecen máis axeitados e que poden adaptarse a cada unha das habilidades 
traballadas: 

1. PARTICIPACIÓN ACTIVA NAS SESIÓNS 
− Escoita con interese. 
− Pregunta. 
− Realiza suxestións. 
− Colabora en actividades "voluntarias". 

2. ESFORZO POR MELLORAR NAS SÚAS HABILIDADES 
− Aceptación das observacións que lle fan os seus compañeiros e compañeiras, así como 

o profesorado, poñéndoas en práctica. 
− Realización das tarefas da aula con interese. 

3. RELACIÓN CON COMPAÑEIROS E COMPAÑEIRAS 
− Respéctaos. 
− Axúdaos. 
− Evita críticas persoais. 
− Fai aportacións positivas e conciliadoras en caso de conflito. 

4. APLICACIÓN DAS HABILIDADES EN ÁMBITOS EXTRAACADÉMICOS 
− Realización das tarefas para a casa. 
− Valoración desa tarefa realizada polo propio alumno ou alumna. 

5. COMPRENSIÓN E ASIMILACIÓN DA HABILIDADE 
− Entende os obxectivos de cada habilidade. 
− Sabe seguir os pasos do modelo nos seus ensaios de conduta:  o verbal e o non verbal. 
− Discrimina entre o fundamental e o accesorio. 
− Identifica posibles variantes ao aplicar cada habilidade. 

  Estes criterios de avaliación recóllense na seguinte folla de rexistro que pode ser 
empregada polo titor ou titora para recoller datos de cada habilidade traballada durante 
e/ou ao final de cada sesión. 
  



Rexistro de observación 
 

ALUMNADO PARTICIPACIÓN ESFORZO 
RELACIÓN 

COMPAÑEIROS E 

COMPAÑEIRAS 

APLICACIÓN 

HABILIDADES 

SOCIAIS 

COMPRENSIÓN 
E 

ASIMILACIÓN 

Nº 1      

Nº 2      

Nº 3      

Nº 4      

Nº 5      

Nº 6      
 

 Proponse a continuación un instrumento que pode axudar a valorar a competencia 
de cada alumno e alumna nas habilidades que se traballaron, deseñado para que o cubran 
antes de iniciar as actividades e despois de rematalas.  

 O alumnado autocualificarase de 0 a 5 (0: Nada hábil;  5: Moi hábil).  Este rexistro 
serve de base para que o titor ou titora constate o nivel do alumnado e planifique as 
actividades educativas na aula. 
 

Rexistro para a pre-avaliación e post-avaliación do alumnado 

 
  1º ESO 

HABILIDADES SOCIAIS  ANTES  DESPOIS 

Comunicación eficaz       

Relacións interpersoais       

Asertividade       

 
 

  3º ESO, 1º FPB 
  ANTES  DESPOIS 

HABILIDADES SOCIAIS  PERSOAS 
MESMO SEXO 

PERSOAS 

DISTINTO SEXO  PERSOAS 
MESMO SEXO 

PERSOAS 

DISTINTO SEXO 

Aprender a dicir "NON"       

Aceptar e pedir citas       

Expresar e aceptar cumprimentos       

Solucionar conflitos       

Iniciar e manter conversas       

 

Por último, proponse tamén o seguinte cuestionario de autoavaliación do 
profesorado: 
  



CUESTIONARIO DE AUTOAVALIACIÓN DO PROFESORADO 
 

1. Como valorarías globalmente o traballo realizado na aula sobre as habilidades sociais? 
  Satisfactorio    Insatisfactorio      
  Útil para o alumnado    Prescindible      
  Cómodo     Incómodo      
  ………………….     ………………….     

2. Indica que apartados da metodoloxía de ensino das habilidades sociais che resultaron 
máis difíciles de realizar na aula e cales máis fáciles (modelado, ensaios condutuais, 
retroalimentación, xeneralización).  Xustifica a túa resposta. 

.................................................................................................................................................

.................................................................................................................................................

................................................................................................................................................. 

3. Consideras que conseguiches cumprir satisfactoriamente os obxectivos que se marcaban 
para cada unha das actividades?  SI    NON   

En caso negativo, a que cres que se debiu?  .......................................................................... 

.................................................................................................................................................    

4. Cres que estas actividades se adaptan ás necesidades do alumnado?  SI     NON   

Por que? .................................................................................................................................. 

................................................................................................................................................. 

5. De entre as actividades realizadas, cales che parecen máis básicas e importantes? 

………………………….………………………………………………………......................................................... 

6. Engadirías ou suprimirías algunha actividade?  SI    NON   Cal? .................... 

................................................................................................................................................. 

7. Cres que no teu centro se traballan suficientemente as habilidades sociais? ...................... 

8. En que ámbitos (áreas, materias), aparte da titoría, poderían traballarse as habilidades 
sociais? ................................................................................................................................... 

9. O PEC contempla a aprendizaxe das habilidades sociais? ..................................................... 

Cres que debería facelo? ........................................................................................................ 

10. Que che aportou como docente traballar as habilidades sociais na aula? ........................... 

............................................................................................................................................... 

11. Que carencias, de formación, de recursos ou de outro tipo detectaches na posta en 
práctica das habilidades? ..................................................................................................... 

............................................................................................................................................... 

 
  



 Finalizado o programa realizarase unha análise global dos resultados da avaliación 
feita tanto polos titores e titoras como polo alumnado coa intención de definir os aspectos 
que é necesario modificar, en que sentido se deben deseñar as modificacións, que novos 
aspectos é necesario incorporar e cales é preciso suprimir, etc.  As conclusións desta 
análise e as propostas de mellora serán recollidas na memoria do Departamento de 
Orientación. 

 Os criterios para a avaliación do programa de habilidades sociais son os seguintes: 

- A adecuación do programa ás necesidades dos seus destinatarios. 
- O grao de consecución dos obxectivos propostos. 
- A adecuación das actividades aos seus destinatarios. 
- A adecuación e suficiencia dos recursos dispoñibles. 
- O grao de participación, implicación e satisfacción do profesorado, alumnado e familias 

nas actividades realizadas. 
- A adecuación da temporalización na que se levou a cabo a programación. 

